
Ordunun nüfuzuna xələl gətirəcək 
istənilən addımın və ya davranışın 
qarşısı qətiyyətlə alınmalıdır

(bax səhifə 5)

Cerom Pauel: ABŞ tənəzzülün 
qarşısını ala bilər 

ABŞ mərkəzi bankının funksiyalarını yerinə yetirən Federal Ehtiyatlar 
Sisteminin (FES) sədri Cerom Pauel bildirib ki, Birləşmiş Ştatlar güclü iqtisadi 
göstəricilər sayəsində tənəzzülün qarşısını ala bilər.

FES rəhbəri deyib: “Mən ABŞ-ın ha-
zırda tənəzzülə uğradığını düşünmürəm. 
Səbəb iqtisadiyyatın yaxşı vəziyyətdə olan 
sahələrinin çox olmasıdır. Təbii ki, xüsusilə 
də əmək bazarını qeyd edərdim. İqtisa-

diyyatın bu cür göstəricilərlə tənəzzülə 
uğraması da məntiqsizdir”. 

Qeyd edək ki, ABŞ Federal Ehtiyatlar 
Sistemi uçot dərəcəsini 0,75 faiz bəndi 
artıraraq 2,25-2,5 faizə çatdırıb.

Bu barədə  FES-in açıqlamasında bil-
dirilir: “Komitə uzunmüddətli perspektivdə 
maksimum məşğulluğa və 2 faiz inflyasiya-
ya nail olmağı hədəfləyir. Bu məqsədlərə 
dəstək olaraq, o, federal fondlar üzrə uçot 
dərəcəsinin hədəf diapazonunu 2,25-2,5 
faizə yüksəltmək qərarına gəldi və hədəf 
diapozonunun daha da artırılmasının 
məqsədəuyğun olacağını gözləyir”. 

Uçot dərəcəsinin artımının lehinə 
komitənin bütün üzvləri səs veriblər. 

“Xalq qəzeti”

“Sirkon” raket kompleksi sentyabrda 
silahlanmaya qəbul edilə bilər  

Hipersəs sürətli “Sirkon” raket kompleksi 2022-ci ilin sentyabrında Rusiya 
Federasiyasının Hərbi-Dəniz Donanmasında silahlanmaya qəbul oluna bilər. 

Rusiya Federasiyasının Müdafiə 
Nazirliyindəki mənbə bildirib ki, raketin silah-
lanmaya qəbul olunması üçün bütün sənədlər 
hazırdır.

“Sirkon” raket kompleksi Reutov Ma-
şınqayırma Elm İstehsalat Birliyində hazır-

lanmışdır. Rusiya prezidenti Vladimir Putin 
2019-cu il fevralın 20-də Federal Məclisə 
məktubunda bildirmişdi ki, “Sirkon” raketləri 
Max ədədindən (səs sürəti) on dəfə artıq 
sürətə malikdir Raketin uçuş məsafəsi 1000 
kilometrdir.   

2021-ci il avqustun 21-də “Ordu-2021” 
hərbi-texniki forumunda “Sirkon” raketlərinin 
Müdafiə Nazirliyinə satışına dair müqavilə 
imzalanmışdır. Raket kompleksinin dekabrın 
24-də keçirilmiş sınaqları uğurlu olmuşdur. 
Ötən ilin payızında “Severodvinsk” atom 
sualtı gəmisi də raketin sınaqlarını keçirib. 
Hazırda raketin uçuş məsafəsinin artırılması 
istiqamətində işlər aparılır.

“Xalq qəzeti”  

Azərbaycan qlobal  
çağırışlara həssaslıqla yanaşır

Respublikamıza yönələn bu inam və 
etimadın arxasında isə ölkəmizin beynəlxalq 
səviyyədə irəli sürdüyü təşəbbüsləri uğurla re-
allaşdıraraq, müsbət nəticələr əldə etməsi amili 
dayanır. Azərbaycanın Qoşulmama Hərəkatının 
sədri qismində  COVID-19 pandemiyasına 
qarşı mübarizə naminə beynəlxalq səylərin 
birləşdirilməsi sahəsində qlobal liderlik nümayiş 

etdirməsi bu amilin bariz ifadəsidir. Bu, eyni za-
manda, dünya ölkələrinin əksəriyyətinin özünə 
qapandığı dövrdə Azərbaycanın pandemiyanın 
öhdəsindən gəlmək üçün beynəlxalq həmrəyliyi 
və əməkdaşlığı təbliğ edən ilk ölkələrdən biri 
olmasının təsdiqidir.

(ardı 4-cü səhifədə)

Azərbaycanın xarici siyasətinin  
əsas istiqaməti sülh və əməkdaşlıqdır

Ulu öndər Heydər Əliyev ictimai-siyasi proseslərdəki 
dinamika haqqında danışarkən demişdi ki, siyasət və 
diplomatiyanın əsas vəzifələrindən biri zamanın çağı-
rışlarına cavab verməkdən ibarət olduğuna görə, bu 
fəaliyyətdə hansısa tezisin əbədi olması mümkün deyil.
Yəni zaman və xalqın taleyi nəyi tələb edirsə, siyasətçi 
də öz fəaliyyətini həmin istiqamətdə qurmalıdır. 

Biz dəfələrlə ümummilli liderin həmin arqumentinin təsdiqinə 
şahidlik etmişik. Bu sətirləri qələmə almaq üçün şahidi olduğumuz 
faktlardan ikisini xatırlatmaq kifayətdir. Birinci: Prezident  İlham 
Əliyev 2003-cü ilin payızından 2020-ci ilin payızına qədər bütün çı-
xış və nitqlərində deyirdi ki, bizim xarici siyasətimizin əsas istiqaməti 
və məqsədi ölkəmizin ərazi bütövlüyünün bərpasına nail olmaqdan 
ibarətdir. 

İkinci: Prezident İlham Əliyev hələ ötən ilin yanvarından etibarən 
dəfələrlə xatırladıb ki, bizim xarici siyasətimizin əsas istiqaməti 
Ermənistanla sülh sazişinin bağlanmasına nail olmaq, regionumuzu  
sülh, sabitlik və əməkdaşlıq bölgəsinə çevirməkdən ibarətdir. Yəni za-
man indi bizdən bunu tələb edir. İnanırıq ki, regionun və dünyanın ən 
qətiyyətli və iradəli, müstəqil siyasət yeridən liderlərindən olan İlham 
Əliyev ölkəmizin ərazi bütövlüyünü bərpa etdiyi kimi, sülh sazişinin 
imzalanmasına və Cənubi Qafqaza sabitlik gətirilməsinə də nail ola-
caqdır.  Bu barədə ətraflı söz açmazdan əvvəl bir faktı yada salmaq 
istərdik. 

(ardı 3-cü səhifədə)

Ermənistanın 30 illik işğalına baxmayaraq, 
Azərbaycan müharibə səhifəsini çevirmək, 
münasibətləri normallaşdırmaq və bir-birinin 
suverenliyinin və ərazi bütövlüyünün qarşı-
lıqlı tanınması prinsipi əsasında Ermənistanla 
sülh müqaviləsi imzalamaq istəyindədir. 
Azərbaycan sülh danışıqları üçün 5 əsas prin-
sip irəli sürüb və Ermənistan onları qəbul edib. 
İnanırıq ki, sülh müqaviləsi bölgəni sülh və 
əməkdaşlıq regionuna çevirə bilər.

İlham ƏLİYEV
Azərbaycan Respublikasının Prezidenti

Bakı, 27 iyun 2022-ci il

Beynəlxalq və regional təşkilatlarla aparılan ardıcıl və məqsədyönlü iş 
Azərbaycanın ötən illər ərzində beynəlxalq aləmdə etibarlı tərəfdaş kimi qəbul 
edilməsində xüsusi rol oynayıb. Nəticədə ölkəmizin BMT və onun qurumları, Av-
ropa İttifaqı, İqtisadi Əməkdaşlıq Təşkilatı, İslam Əməkdaşlıq Təşkilatı, Türkdilli 
Dövlətlərin Əməkdaşlıq Şurası, eləcə də Dünya Bankı, Beynəlxalq Valyuta Fondu, 
Avropa Yenidənqurma və İnkişaf Bankı kimi nüfuzlu beynəlxalq institutlarla əlaqələri 
daha da möhkəmlənib. Bununla da Azərbaycan son illərdə beynəlxalq arenada 
öz mövqelərini daha da gücləndirib, dünya ölkələri ilə siyasi-iqtisadi əlaqələrini 
genişləndirib, nüfuzlu beynəlxalq təşkilatlarla əməkdaşlığını yeni səviyyədə inkişaf 
etdirib və bu, Azərbaycana olan dərin inamı şərtləndirib. 

IGB-nin nəql gücünün 
artırılması nəzərdən 

keçirilə bilər 
Azərbaycan qazının tədarükünü nəzərdə tutan 

Yunanıstan-Bolqarıstan interkonnektorunun 
(IGB) nəql gücünün ildə beş milyard kubmetrədək 
artırılması üçün Yunanıstanın Komotini şəhərində 
kompressor stansiyası tikmək lazımdır.

ICGB AD layihə şirkətinin Bolqarıstan tərəfindən icraçı 
direktoru Teodora Georgiyeva bildirib ki, müvafiq inziba-
ti və normativ prosedurlar nəzərə alaraq ICGB buraxılış 
gücünün artırılmasına yönəlmiş variantların tədqiqinə və 
hazırlanmasına başlayıb: “Bu proses DESFA və TAP-la sıx 
əməkdaşlıqda aparılır. Proses hələlik erkən mərhələdədir. 
Bununla belə biz, Aleksandrupolisdə mayeləşdirilmiş qaz 
terminalının istismara hazırlığını təmin etmək üçün 2023-cü 
ilin sonunda və ya 2024-cü ildə nəql gücünün artırılması 
imkanını nəzərdən keçirə bilərik. Bu layihə IGB ilə əlaqəlidir 
və mən əminəm ki, onlar istismara verildikdən sonra inter-
konnektorun nəql gücü maksimuma çatdırıla bilər". 

Teodora Georgiyeva əlavə edib ki, həm IGB, həm də 
Aleksandrupolisdəki terminal Bolqarıstan, Yunanıstan və 
bütünlükdə Balkan regionu üçün şaxələndirmə, rəqabətin 
yüksəldilməsi, regiona təhlükəsiz qaz tədarükünün təmin 
edilməsi yolunda vacib əhəmiyyət daşıyır.

Kim Çen In Şimali Koreyanın  
ABŞ-la istənilən hərbi qarşıdurmaya 

hazır olduğunu bildirib
Şimali Koreyanın lideri Kim Çen In Koreya müharibəsinin (1950-1953) 

başa çatmasının ildönümü ilə bağlı çıxışında bildirib ki, Şimali Koreya ABŞ ilə 
istənilən hərbi qarşıdurmaya tam hazırdır.

Kim Çen In deyib: "Bir daha vurğula-
yıram ki, Koreya Xalq Demokratik Res-
publikası (KXDR) istənilən anda milli nüvə 
qüvvələrini sürətlə səfərbər etməyə hazır-
dır”.

Şimali Koreya lideri qeyd edib ki, Cənubi 
Koreya ordusu Koreya Xalq Demokra-
tik Respublikasına hücum etməyə cəhd 
göstərəcəyi halda məhv ediləcək. 

KXDR lideri əlavə edib ki, ABŞ Şimali 
Koreyanın fundamental maraqlarını kobud 
şəkildə pozmağa və onun təhlükəsizliyinə 
qəsd etməyə davam edərsə, bu, yalnız 
böyük böhrana səbəb olacaq.

Qeyd edək ki, iyun ayında ABŞ 
ekspertləri bildirmişlər ki, Şimali Koreya Pun-
qeri poliqonunda nüvə sınaqları keçirilməsinə 
hazırlıq işlərini başa çatdırmışdır.  

Reutersin məlumatına görə, Kim Çen In 

ölkənin düşmən qüvvələrlə qarşıdurma üçün 
müdafiə qabiliyyətinin gücləndirilməsi ilə bağlı 
sərəncam vermişdir.  

“Xalq qəzeti”

(əvvəli 1-ci səhifədə)
Yeri gəlmişkən, Azərbaycanın 

beynəlxalq təşkilatlarda etibarlı tərəfdaş 
kimi qəbul edilməsində Qoşulmama 
Hərəkatındakı sədrlik fəaliyyəti də 
önəmli rol oynayıb. Qeyd edək ki, 
 Prezident İlham Əliyev bu nüfuzlu 
qurumun güclənməsinə mühüm töhfələr 
verib. Dövlətimizin başçısı qlobal çağı-
rışların həlli istiqamətində təşəbbüsləri 
və səmərəli fəaliyyəti ilə Azərbaycanın 
sədrliyi dövründə Qoşulmama 
Hərəkatının dünyada rolu və nüfuzu 
daha da yüksəlib. 

Təşkilata üzv dövlətlərin yekdilliklə 
Azərbaycanın sədrlik müddətinin daha 
bir il - 2023-cü ilin sonuna qədər uza-
dılması barədə qərarı Prezident İlham 
Əliyevin dünyadakı nüfuzunun daha bir 
göstəricisi, ölkə rəhbərinin şəxsiyyətinə 
verilən yüksək dəyərin ifadəsidir.

Azərbaycanın bir sıra nüfuzlu 
təsisatlarla, məsələn, İslam Əməkdaşlıq 
Təşkilatının (İƏT) fəal üzvü kimi bu 
quruma daxil olan dövlətlərlə dost-

luq və qarşılıqlı hörmətə əsaslanan 
münasibətlərə daim xüsusi önəm verib. 
Azərbaycan Prezidenti İlham Əliyev 
çıxışlarının birində bununla bağlı 
deyib: “İslam Əməkdaşlıq Təşkilatı 
ənənəvi olaraq Azərbaycanın haqlı 
mövqeyini dəstəkləyən beynəlxalq 
təşkilatdır. Biz bu dəstəyi daim hiss 
etmişik, müharibədən sonra müharibənin 
nəticələrinin qəbul etdirilməsi üçün İslam 
Əməkdaşlıq Təşkilatının fəaliyyətini mən 
yüksək qiymətləndirirəm”.

Azərbaycanın Vətən müharibəsindən 
əvvəl və sonra haqlı mövqeyini 
dəstəkləyən beynəlxalq qurumlar arasın-
da Türk Şurası da xüsusi yer tutur. Xatır-
ladaq 2021-ci ilin noyabr ayında keçirilən 
Zirvə görüşündə Türk Dövlətləri Təşkilatı 
yaradılıb və bu təşkilat Qoşulmama 
Hərəkatı kimi Azərbaycanın haqlı işində 
daim ölkəmizə dəstək nümayiş etdirib və 
son Zirvə görüşündə bütün üzv ölkələrin 
adından Azərbaycana torpaqlarımızın 
azad edilməsi ilə əlaqədar təbriklərini 
bildirib. Digər bir təşkilat-NATO da öz 

Zirvə görüşlərində Azərbaycanın suve-
renliyini, ərazi bütövlüyünü dəstəkləyən 
qətnamələr qəbul edib. 

Azərbaycan beynəlxalq təşkilatlarda 
etibarlı tərəfdaş kimi qəbul edilməsi 
Vətən müharibəsində Azərbaycanın 
ədalətli mövqeyinin dost və qardaş 
ölkələr, eləcə də bir çox beynəlxalq 
təşkilatlar tərəfindən müdafiə edilməsi, 
siyasi və mənəvi dəstək göstərilməsində 
də önəmli rol oynayıb. Nəticədə ölkəmiz 
yeni güc mərkəzlərinə və yeni ittifaq-
lara qoşulmaqla mövqeyini daha da 
gücləndirib. Sirr deyil ki, bu reallıq, 
belə bir mövcud şərait təhlükəsizlik və 
tərəfdaşlıq müstəvisində maraqların 
koordinasiya edilməsi və uzlaşdırıl-
masından irəli gəlib. Məsələn, Türkiyə 
Prezidenti Rəcəb Tayyib Ərdoğanın 
ötən il iyun ayında Azərbaycana səfəri 
çərçivəsində Şuşada Prezident İlham 
Əliyevlə birgə “Azərbaycan Respubli-

kası ilə Türkiyə Respublikası arasında 
müttəfiqlik münasibətləri haqqında” Şuşa 
Bəyannaməsinin, həmçinin Azərbaycan, 
Türkiyə və Pakistan parlamentləri ara-
sında Bakı Bəyannaməsinin imzalaması 
da məhz Cənubi Qafqazı sülh regionu-
na çevirmək məqsədi daşıyıb və tarixi 
hadisəyə çevrilib. 

Bu cür xoşməramlı addımlar qalib 
Azərbaycanın sözünün daha kəsərli 
olmasını, dost ölkələrin sayının 
günbəgün artmasını və beynəlxalq 
hüququn onun yanında olmasını real-
laşdırıb, respublikamızı artıq regionda 
sülhün, təhlükəsizliyin, açıq, konstruktiv, 
bərabərhüquqlu əməkdaşlığın, sözün 
əsl mənasında, qarantı kimi çıxış edən 
dövlət kimi tanıdıb. 

Bütün bunlar Azərbaycanın 
beynəlxalq aləmdəki nüfuzundan, ən 
əsası isə uğurlu strategiyasından, 
İkinci Qarabağ müharibəsində ədalətli 
qələbəsinin dəstəklənməsindən, ərazi 
bütövlüyünün tanınmasından xəbər verir. 

Azərbaycanın bu gün dünyada 
güclü ölkə kimi tanınmasını ötən 18 il 
ərzində sosial-iqtisadi sahələrdə əldə 
edilən mühüm uğurlar da şərtləndirib. Bu 
müddətdə qazanılan müsbət nəticələr, 
inkişaf göstəricilərinin yüksəlməsi həyata 
keçirilən düzgün siyasətin, aparılan 
islahatların real həyatda təsdiqini əks 
etdirib, sosial-iqtisadi nailiyyətlərin 
davamlılığı və dayanıqlı inkişaf üçün 
etibarlı zəmin yaradıb. Təsadüfi deyildir 
ki, dünyada yaşanan ən ağır maliyyə və 
iqtisadi böhran şəraitində belə  Prezident 

İlham Əliyevin çevik, praqmatik siyasəti 
sayəsində Azərbaycan xarici iqtisadi 
təsirləri neytrallaşdırıb, nəzərdə tutu-
lan bütün sosial-iqtisadi proqramlar 
tam gerçəkləşdirilib, iqtisadiyyat artıb. 
Bütün bunlara nail olunmasında isə 
iqtisadiyyatın şaxələndirilməsi, neftdən 
asılılığın minimuma endirilməsi, sahib-
karlıq fəaliyyətinin genişləndirilməsi 
tədbirləri xüsusi önəm kəsb edib. Bu 
da, öz növbəsində, əhalinin sosial həyat 
şəraitinin getdikcə yaxşılaşmasına mü-
hüm təsir göstərib.

Bütün bunlar onu göstərir ki, 
dövlətimizin başçısı 2003-cü ildə qar-
şıya qoyduğu və bəyan etdiyi strateji 
hədəfləri gerçəkləşdirmək üçün ötən 
müddətdə istər beynəlxalq miqyasda, 
istərsə də ölkə daxilində məqsədyönlü, 
ardıcıl, düşünülmüş siyasət həyata ke-
çirib, iqtisadiyyatı dinamik inkişaf yoluna 
çıxarıb və “güclü dövlət” konsepsiyası-

nı reallaşdırmağa nail olub. Yaradılan 
belə bir şərait isə 44 günlük Vətən 
müharibəsində Azərbaycanın parlaq 
qələbəsini şərtləndirib.

Prezident İlham Əliyevin rəhbərliyi 
ilə Qarabağın azad edilməsindən 
sonra Azərbaycanda dövlət qurucu-
luğu, milli iqtisadi inkişaf və ictimai 
həyat yeni mərhələyə daxil olub. 
İndi respublikamızın regional güc 
mərkəzi olaraq mövqelərinin daha da 
möhkəmləndirilməsi, iqtisadiyyatının 
daha da gücləndirilməsi qarşıya əsas 
vəzifə kimi qoyulub.

Azərbaycan qlobal çağırışlara 
həssaslıqla yanaşması ölkə iqtisadiy-
yatının uzunmüddətli dövrdə qlobal və 
daxili mühitdən irəli gələn yeni çağırış-
larla üzləşməsini də şərtləndirir. Milli 
iqtisadiyyatımızın qlobal iqtisadiyyata 
yüksək inteqrasiyası xarici mühitdən irəli 
gələn mühüm çağırışlara həssaslığını 
şərtləndirir və milli iqtisadiyyatın struk-
turunun dəyişməsini zəruri edir. Bu 
çağırışlar çoxistiqamətlidir.

Ölkəmizin yüksəkgəlirli dövlətlər 
qrupuna daxil olması üçün uzunmüddətli 
dövrdə iqtisadiyyat sürətli və davamlı 
artmalıdır. Dünyada 13 ölkənin iqtisa-
diyyatı 25 il ərzində hər il orta hesabla 
7 faizi üstələyən artım nümayiş etdirir. 
Bu iqtisadiyyatlar sürətli, dayanıqlı və 
inklüziv şəkildə artaraq, yüksəkgəlirli 
ölkələrlə məsafənin azalmasına nail olur. 
Milli iqtisadiyyatımız yüksəkgəlirli ölkələr 
sırasına daxil olmağı qarşıya mühüm 
vəzifə kimi qoyur. Bunun üçün dayanıq-

lıq və inklüzivlik keyfiyyətlərini özündə 
cəmləyən yeni iqtisadi artımın olması 
isə zəruri amildir. Yalnız belə bir iqtisadi 
artım hər bir Azərbaycan vətəndaşının 
gəlirlərinin davamlı artması üçün zəmin 
yarada bilər.

Dünya ölkələrinin iqtisadiyyatların-
da sürətli rəqəmsallaşma meyilləri və 
bu əsasda məhsuldarlığın əhəmiyyətli 
artımı keyfiyyətli inkişaf üçün fürsətlər 
yaradır. Dünyada davamlı texnoloji 
inkişaf qlobal dəyər zəncirini sürətlə 
genişləndirir və onun coğrafiyasını böyü-
dür. Bu, qlobal əmtəə və xidmətlərin son 
istehlakçıya vaxtında, keyfiyyətli və aşa-
ğı qiymətə çatdırılmasına imkan verir. 

Qlobal iqtisadiyyatda “yaşıllaşma 
və karbonsuzlaşma” meyilləri qeyri-
resurs iqtisadiyyatların inkişafı üçün 
imkanlar yaradır. Qeyd olunan meyillərin 
sürətlənməsi isə uzunmüddətli dövrdə 
ölkənin neft gəlirlərinə təsir edir. 

Bu gün dünyada iqlim dəyişikliyi 
ilə mübarizə, təbii resursların səmərəli 
istifadəsi və biomüxtəlifliyin qorun-
ması dayanıqlı iqtisadiyyatın əsas 
prinsiplərindən biridir. Dayanıqlı İnkişaf 
Məqsədləri, İqlim dəyişmələri üzrə Paris 
Sazişi üzrə çağırışların və ölkəmizin inki-
şaf prioritetlərinin reallaşdırılması bərpa 
olunan enerji mənbələrindən istifadənin 
artırılmasını, habelə ekoloji təmiz, enerji 
səmərəli texnologiyalardan istifadəni 
tələb edir.

İqtisadi artımın inklüziv və dayanıqlı 
olması üçün kənd və şəhərlər arasında 
inkişaf balansı gözlənilir. Kəndlərdə də, 
şəhərlərdəki kimi, müasir sosial-iqti-
sadi infrastrukturun vacib elementləri 
olan təhsil ocaqları, tibb müəssisələri, 
mədəniyyət evləri, mühüm kommunal 
və inkişaf xidmətləri rəqəmsal texno-
logiyalar əsasında yaradılır. Bütün 
bunlar şəhər və kənd yerləri arasında 
həyat standartlarında fərqi əhəmiyyətli 
dərəcədə azaldır. Kəndlərin planlanması 
və əhalinin məskunlaşması zamanı re-
gionun iqtisadi dəyər zəncirində mövcud 
və potensial rolu nəzərə alınır.

Bu gün hələ də COVID-19 
pandemiyası dünya ölkələrinin 
iqtisadiyyatları üçün səhiyyə, ərzaq 
təhlükəsizliyi və dayanıqlı məşğulluq 
çağırışlarını aktuallaşdırmaqda davam 
edir. Rəqəmsal texnologiyaların səhiyyə 
sisteminə tətbiqi nəticəsində çevik və 
təmassız tibb xidmətləri genişləndirilir 
və daha çox insan səhiyyə xidmətlərinə 
ucuz çıxış əldə edir.

Yoluxucu xəstəliklərdən qorunma 
yalnız güclü səhiyyə sistemi və qabaq-
layıcı tədbirlər hesabına mümkün deyil. 
Bu, insanların sağlam qidalanmasını və 
bu əsasda tələb olunan immunitetin for-
malaşmasını mühüm vəzifə kimi qarşıya 
qoyur. Azərbaycan qlobal çağırışlara 
həssas yanaşaraq, bu məqsədlə həm 
ərzaq təhlükəsizliyini gerçəkləşdirir, həm 
də ərzaq qiymətlərində yüksək qiymət 
dəyişkənliyindən sığortalanmaq üçün 
uzunmüddətli dövrə strateji ərzaq ehti-
yatları yaradır. 

İqtisadiyyatda baş verən dəyişikliklər 
əmək bazarına da təsirsiz ötüşmür və 
xüsusilə də yeni ixtisasların yaranma-
sı, bir sıra ixtisaslara tələbin azalması 
əhalinin məşğulluğu sahəsində adekvat 
tədbirlər görülməsini şərtləndirir.

Yuxarıda qeyd edilənlər inklüziv 
və sosial ədalətə əsaslanan cəmiyyət 
üzrə strateji platformasında da əsas 

yer tutur. Bunun üçün qarşıdakı 5 il 
ərzində əməkhaqlarının artırılması və 
hamı üçün layiqli həyat səviyyəsinin 
təmin edilməsi nəzərdə tutulur. 
İşləyənlərin layiqli həyat səviyyəsinin 
gerçəkləşdirilməsi məqsədilə mini-
mum əməkhaqlarının yüksəldilməsi, 
xalis minimum əməkhaqqının xalis orta 
aylıq əməkhaqqına nisbətinin məqbul 
səviyyəsinin qorunması proqnozlaşdırılır. 

Bütün bunlar “Azərbaycan Respub-
likasının 2022–2026-cı illərdə sosi-
al-iqtisadi inkişaf Strategiyası”nda öz 
əksini tapıb. Məsələn, özəl sektorda 
yeni iş yerləri yaradılaması, məşğulluq 
səviyyəsinin artırılması, yeni iş yerləri 
yaradan sahibkarlıq fəaliyyətnin stimul-
laşdırılması qarşıya mühüm vəzifə kimi 
qoyulub. 

Bir sözlə, qarşıdakı 5 il ərzində 
bütün vətəndaşlar üçün ədalətli sosial 
müdafiə sistemi qurulacaq. Pensiya-
çılar üçün səmərəli yığım, aztəminatlı 
əhali qrupu üçün zəruri ehtiyacların 
ödənilməsi, əlilliyi olan şəxslər üçün 
isə sosial yardımların əlçatanlığı artırı-
lacaq. Pensiya sisteminin dayanıqlığı 
gücləndiriləcək, sosial sığortanın tətbiqi 
genişləndiriləcək. Hamı üçün bərabər 
iştirak imkanı yaradan sosial təminat 
və social xidmətlər sistemi inkişaf 
etdiriləcək. Minimum pensiya məbləği 
minimum əməkhaqqı səviyyəsinin 75‒80 
faizində saxlanılacaq.

Vaqif BAYRAMOV, 
“Xalq qəzeti”

Azərbaycan qlobal çağırışlara 
həssaslıqla yanaşır

Dövlət Statistika Komitəsinin 
cari ilin ilk yarısının yekunları ilə 
bağlı makroiqtisadi göstəriciləri 
ilə bağlı hesabatında bildirilir ki, 
bu dövr Azərbaycanda 63364,4 
milyon manatlıq və ya əvvəlki ilin 
eyni dövrü ilə müqayisədə 6,2 faiz 
çox ümumi daxili məhsul (ÜDM) 
istehsal olunub. İqtisadiyyatın neft-
qaz sektorunda əlavə dəyər 0,2 
faiz, qeyri-neft-qaz sektorunda isə 
9,6 faiz artıb. 

ÜDM istehsalının 53,3 faizi 
sənaye, 7,7 faizi ticarət, 4,7 
faizi kənd təsərrüfatı, 3,8 faizi 
tikinti sahələrinin payına düşüb, 
məhsula və idxala xalis vergilər 
ÜDM-in 7,6 faizini təşkil edib. 
Əhalinin hər nəfərinə düşən ÜDM 
6304,9 manata bərabər olub. 

Cari ilin yanvar-iyun aylarında 
əsas kapitala 6299,6 milyon 
manat məbləğində, yaxud 2021-ci 
ilin müvafiq dövrü ilə müqayisədə 
0,7 faiz çox vəsait yönəldilib. 
Neft-qaz sektoruna yatırılan 
investisiyaların həcmi isə 20,7 faiz 
azalıb. 

Son illər ölkədə investisiya 
fəaliyyətinin genişləndirilməsi, 
biznes mühitinin yaxşılaşdırılması, 
sənaye istehsalının artırılması 
və qeyri-neft sektorunun inkişaf 
etdirilməsinə xüsusi önəm 
verilib. Bütün bunlarla bərabər, 
sahibkarların ixrac potensialının 
gücləndirilməsi, potensial 
tərəfdaşların tapılması və birgə 
əməkdaşlıq layihələrinin həyata 
keçirilməsi də diqqət mərkəzində 
saxlanılıb. 

Hazırda respublikada qeyri-
neft sektorunun şaxələndirilməsi, 
qeyri-neft sənayesinin inkişafı, 
Azərbaycan məhsullarının ixrac 
coğrafiyasının genişləndirilməsi 

məqsədilə intensiv tədbirlər 
həyata keçirilir. Bunun nəticəsidir 
ki, qeyri-neft-qaz sektoruna 
yönəldilən vəsaitin həcmi 18,5 
faiz artıb. İstifadə olunan vəsaitin 
3781,3 milyon manatı və ya 60 
faizi məhsul istehsalı sahələrinə, 
2131,2 milyon manatı (33,8 faizi) 
xidmət sahələrinə, 387,1 milyon 
manatı (6,2 faizi) isə yaşayış 
evlərinin tikintisinə sərf olunub. 

Əsas kapitala yönəldilmiş 
vəsaitlərin 4693,3 milyon manatını 
və ya 74,5 faizini daxili vəsaitlər 
təşkil edib. Bu vəsaitlərin 4564,7 
milyon manatı və ya 72,5 faizi 

bilavasitə tikinti-quraşdırma 
işlərinin yerinə yetirilməsinə sərf 
olunub. 

Əsas kapitala yönəldilmiş 
vəsaitin ümumi dəyərində 
müəssisə və təşkilatların vəsaitləri 
53,2 faiz, büdcə vəsaitləri 31,2 
faiz, əhalinin şəxsi vəsaitləri 7,6 
faiz, bank kreditləri isə 3 faiz təşkil 
etmişdir.

Sənaye müəssisələri və bu 
sahədə fəaliyyət göstərən fərdi 
sahibkarlar tərəfindən 2022-ci ilin 
yanvar-iyun aylarında 42,2 milyard 
manatlıq və ya 2021-ci ilin müvafiq 
dövrü ilə müqayisədə 2,1 faiz çox 

sənaye məhsulu istehsal edilib. 
Neft-qaz sektorunda məhsul 
istehsalı 0,6 faiz, qeyri neft-qaz 
sektorunda isə 11,5 faiz artıb. 

Sənaye məhsulunun 75,7 faizi 
mədənçıxarma, 20,4 faizi emal, 
3,4 faizi elektrik enerjisi, 0,5 faizi 
isə su təchizatı sektorlarında 
istehsal olunub. 

Qeyri-neft sənayesinin sürətli 
inkişafında sənaye zonaları, 
aqroparklar əlverişli mexanizmdir. 
Ölkədə yaradılan sənaye 
zonaları ixrac potensialının 
artırılmasına, innovativ və yüksək 
texnologiyalara əsaslanan 

rəqabətqabiliyyətli sənayenin 
inkişafına, ölkəyə valyuta axınının, 
investisiyaların artmasına yeni 
imkanlar açır. Bu ilin 6 ayında 
sənaye zonalarında istehsal 52,9 
faiz, ixrac isə 2 dəfə artıb. Aprelin 
1-nə qədər sənaye zonalarına 
ümumilikdə sahibkarlar tərəfindən 
6,4 milyard manat investisiya 
yatırılıb. Sənaye parklarında 10 
mindən çox daimi iş yeri yaradılıb.

Aqroparkların da Azərbaycan 
iqtisadiyyatında rolu artır. Ölkədə 
artıq 44 aqropark fəaliyyətə 
başlayıb, digərlərində isə 
layihələndirmə və tikinti işləri 

aparılır. 32 rayon üzrə ümumi 
layihə dəyəri 2,3 milyard manat 
olan 51 aqroparkın yaradılması 
üzrə işlər davam etdirilir. İndiyədək 
25 aqroparka 184 milyon 
manat güzəştli kredit ayrılıb. 
Aqroparklarda ümumi 4 500-dək 
daimi, 6 300-dən çox isə mövsümi 
işçi çalışır. Azərbaycandakı 
aqroparkların səmərəli fəaliyyət 
göstərməsi məqsədilə ilkin 
mərhələdə 6 əsas, 11 alt klasterin 
formalaşdırılması üzrə işlər 
aparılır.

Azərbaycanın xarici iqtisadi 
əlaqələrinin genişlənməsində 
önəmli rol oynayan məsələlərdən 
biri də respublikamızın nəqliyyat 
infrastrukturunun müasir dünya 
standartlarına uyğunlaşdırılması, 
tranzit potensialının daha da 
artırılması ilə bağlıdır. Elə buna 
görə də həyata keçirilən tədbirlər 
və qlobal miqyaslı təşəbbüslər 
ölkəmizin sosial-iqtisadi 
inkişafına əsaslı töhfə verməklə, 
Azərbaycanı mühüm nəqliyyat 
qovşağına və dəhlizlərin keçdiyi 
məkana çevirib. 

Son illər ərzində ölkəmizdə 
nəqliyyat infrastrukturunun inkişafı 
ilə bağlı irimiqyaslı layihələr 
həyata keçirilib, bu sahəyə böyük 
həcmli dövlət investisiyaları 
yönəldilib. Avtomobil yollarının 

və dəmir yolu xətlərinin, xüsusilə 
Gürcüstan, Rusiya və İran 
istiqamətində ölkə ərazisindən 
keçən magistral yolların 
beynəlxalq standartlar əsasında 
yenidən qurulması, Bakıda və 
regionlarda beynəlxalq hava 
limanlarının, Bakı Beynəlxalq 
Dəniz Ticarət Limanının tikintisi, 
Şərq-Qərb və Şimal-Cənub 
nəqliyyat dəhlizlərinin inkişafı 
istiqamətində gerçəkləşdirilən 
layihələr Azərbaycanın nəqliyyat 
infrastrukturunun inkişafında 
əhəmiyyətli rol oynamaqla yanaşı, 
ölkəmizin tranzit potensialını daha 
da gücləndirib.

Həyata keçirilən bütün bu 
tədbirlər nəticəsində hesabat 
dövründə Azərbaycanın xarici 
ticarət əlaqələrində də müsbət 
nəticələr qeydə alınıb. Belə ki, 
cari ilin yanvar-may aylarında 
Azərbaycan Respublikasının 
hüquqi və fiziki şəxsləri tərəfindən 
dünyanın 158 ölkəsi ilə ticarət 
əməliyyatları həyata keçirilib, 109 
ölkəyə məhsul ixrac olunub, 146 
ölkədən idxal edilib.

Gömrük orqanlarında 
qeydiyyatı aparılan, lakin 
gömrük rəsmiləşdirilməsi tam 
başa çatdırılmayan ixrac olunan 
xam neft və təbii qazın statistik 
qiymətləndirilən dəyəri nəzərə 
alınmaqla 2022-ci ilin yanvar-
may aylarında ölkənin xarici 
ticarət dövriyyəsi 21348,2 milyon 
ABŞ dolları təşkil edib. Ticarət 
dövriyyəsinin 16212,6 milyon 
dollarını və ya 75,9 faizini ölkədən 
ixrac olunan məhsulların, 5135,6 
milyon dollarını (24,1 faizini) isə 
idxal məhsullarının dəyəri təşkil 
edib. 

“Xalq qəzeti”

Bu ilin ilk yarısında iqtisadi sahədə əldə edilən  
uğurlu nəticələr dərin islahatların məntiqi nəticəsidir

Bu ilin yanvar-iyun ayları ərzində respublikamızın əldə 
etdiyi uğurlu nəticələr, inkişaf göstəricilərinin davamlı 
olaraq yüksəlməsi həyata keçirilən siyasətin, aparılan 
islahatların real həyatda təsdiqini əks etdirir, sosial-
iqtisadi nailiyyətlərin davamlılığı və dayanıqlı inkişafı üçün 
etibarlı zəmin yaradır. Təsadüfi deyildir ki, dünya qlobal 
maliyyə və iqtisadi böhran şəraitində inkişaf edən bir çox 
dövlətlər ciddi çətinliklərlə üzləşdikləri halda, Prezident 
İlham Əliyevin uğurlu siyasəti sayəsində Azərbaycan xarici 
iqtisadi təsirləri neytrallaşdırır, nəzərdə tutulan bütün 
sosial-iqtisadi proqramlar tam icra edilir, iqtisadiyyatımız 
artır. Bütün bunlara nail olunmasında isə iqtisadiyyatın 
şaxələndirilməsi, neftdən asılılığın minimuma endirilməsi, 
sahibkarlıq fəaliyyətinin genişləndirilməsi tədbirləri xüsusi 
önəm kəsb edir.


